
KAYA NI TAADA TUMA MINI NAM 
SOYA
Kaya ni Taadanima

PILIGU
Yaɣili ŋɔ yɛn wuhi a mi yɛl' shɛŋa din jɛndi tiŋgbani yuya Ghana zuliyanima ni, 
ka di yaa leei jɛndila tiŋgbana yuya a taada ni. Di ni sɔŋ a ka a baŋ daliri mini 
anfaani shɛŋa ŋan be tiŋgbana yuya ni. Bɔhimbu ŋɔ ni sɔŋ a ka a baŋ yuya ni tiri 
shɛm ka niŋ nintiɣili ka ti jilima ni ti Ghana biɛhigu, kaya ni taada. Yaɣili maa 
lahi zamzam nira ni biri doo bee paɣa shɛm. Di yɛn Zamzammi n-doli soya din 
bɛni kamani pɔi ni di niŋbu, di niŋbu ni di niŋbu nyaaŋa a taada ni ni taada shɛŋa 
ŋan pahi Ghana tiŋgbani ni. A ni lahi bɔhim doo/paɣa bibu sangaya daanfaani ni 
nyɛ shɛli zaŋ n-ti bɛ ni niŋdi shɛba maa, bɛ yiŋnima ni bɛ ya zaa nangbanyini. 
Di tu ni a tooi kahigi niŋsim shɛŋa ŋan nyɛ yim mini ŋan nyɛ kɔŋkɔba doo/paɣa 
bibu Ghana bala ni.

Zaŋ chaŋ yaɣili ŋɔ ti yɛn naai, karimbia ni tooi:

• Bɔhim tiŋgbana yuya zaŋ kpa di piligu mini daliri polo.

• Kahigimi soya din wuhiri ni paɣa/doo biya (Doo/Paɣa bibu Sangaya: 
di piligu, sunsuuni ni bahigu). Zaŋmi Ghana zuliyanima ni niŋdi Doo/
Paɣa bibu Sangaya shɛm m-maɣisi taba.

Tah' gahinda:

• Tiŋgbana yuya piinimi ni tiŋgban’ gahinda.

• Bɛ mini shihi din pa daadama kpinila taba.

• Di wuhiri ban gbubi li maa taarihi ni nyɛ shɛli.

• Doo/Paɣa bibu nyɛla saha shɛli bidibisi mini bipuɣinsi yi ti saɣi ni bɛ tooi 
pa nam zuliya.

• Zaŋ kpɛhi nyɛla di zaŋ nira n-kpɛhi biɛhigu puuni.

• Doo/Paɣa bibu niŋdimi n-tiri bidibisi mini bipuɣinsi zaa.

TIŊGBANA YUYA
Di nyɛla yu’ shɛŋa ti ni mali ka di yila ti biɛhisi zaŋ chaŋ shihi bee yiko shɛŋa ŋan 
pa ninsalinima sani na. Lala yuya ŋɔ maa ka ti booni tiŋgbana yuya maa. Pɔi ka a 
karim zaŋ kpa tiŋgbana yuya polo, di tu ni a baŋ tiŋgbana ni nyɛ shɛli.

Bɔ n-lee nyɛ tiŋgbana?
Tiŋgbani ni tooi nyɛ tiŋgbandoo bee tiŋgbampaɣa. Di nyɛla shia, kamani buɣili 
ka niriba jamdi li ka mali yɛda ni di nyɛla din ni tooi maali bɛ yɛla. Tiŋgbana 
nyɛla din mali yiko shɛŋa daadama ni ka. Di tooi kpinila adiini bee jama soya. 
Bɛ ni tooi nyɛ dabba (tiŋgbani doo) bee paɣaba (tiŋgbani paɣa). Adiini shɛŋa 
tiŋgbana ŋan nyɛ dabba bee paɣaba m-bɔŋɔ Zuus (Zeus), Apolo (Apollo), Atina 
(Athena) Afurodite (Aphrodite) Aritemisi (Artemis)etc. Ghana puuni, bɔbili bee 
zuliya kam malila tiŋgbani shɛŋa bɛ ni dihi n-tabili. Tiŋgban’ shɛŋa ŋan yuya yi 
polo Ghana n-nyɛ:

Aŋkaranima (Ga): Dantu, Nae, Klote, La Kpa, etc.

Kambɔnsi (Akan): Kune, Tegare, Nyamaa, Antoa, etc.

Dagbamba: Tambo, Kpala, Gurigbaya etc.

Tiŋgban’ dini yuli n-lee yoli a yaɣili? Tiŋgbana yuya

Di nyɛla yuya zaŋ n-ti daadam shɛba ban mali dihitabili ni binshɛŋa bɛ ni jɛmda. 
Tiŋgbana yuya lahi nyɛla yu’ shɛŋa daŋ, tinsi, adiininima ni taada shɛba ni mali 
ka di nyɛla biɛhi’ shɛli din be bɛ mini tiŋgbana maa sunsuuni zuɣu.

Tiŋgban’ shɛŋa yuya
Din doli ŋɔ na nyɛla tiŋgban’ shɛŋa yuya zaŋ n-ti Ghananima:
1. Ayigbe tiŋa polo, Aŋunanima ban be Volta kuliga polo la jɛmdi tiŋgbani ka 

di yuli booni ‘Afa’, tiŋgbani din baŋdi yɛla din sɔɣi ka nyɛ buɣilana (Bokɔ) 
maa bidib’ tooni ka o yuli booni ‘Amuzu’.

2. Kambɔntiŋa polo, tiŋgban’ dabba mini tiŋgban’ paɣaba benimi zaŋ n-ti 
dakulo puuni dabisa. Lala zuɣu dakulo puuni dabisi shɛli bɛ ni dɔɣi bia 
ni tooi kpini bia maa yuli. Shɛhira, ‘Adwo’ nyɛla tiŋgbani din su Atani, 
dinzuɣu lala yuli maa maalimi n-tiri bɛ ni dɔɣi bipuɣin’ so Atani dali, di yi 
nyɛ doo mi ka bɛ bɔli o Kwadzo.

Bɔlimi tiŋgbana yuya ŋan be zuɣusaa ŋɔ maa. Che ka a karimba zahim a bolibu 
maa. A mi tiŋgbana yuya shɛhira a ya polo?

Tiŋgbana yuya piligu:
Tiŋgbana yuya bela taba ni adiini balibubalibu ni ka doli bɛ daadiini zalisi ni ban 
tiri yuya maa taada. Shɛhira, Ayigbenima zuliya ni, tiŋgbana yuya piligu yila 
Yeʋe (Tiŋgbani din su satahiŋga), Kambɔnsi ban tiŋgbana yuya yirila tiŋgbana 
din yi mɔɣa ni na, ka Kurɔbɔnima yu’ shɛŋa mi yirina tiŋgbani (Naawuni) din su 
nama sani na.

A mi a yuli piligu?

Daliri shɛŋa ŋan tahiri tiŋgbana yuya na
Daliri bɔbigu n-chɛri ka bɛ mali tiŋgbani/buɣiyuli n-tiri niriba. Di ni tooi zaŋ 
tiŋgbani yuli n-ti bia ni di wuhi tiŋgbani maa kpaŋmaŋa, yuya maa shɛŋa yirila 
tiŋgbani maa dariza ni na. Shɛŋa beni ka di yirila tiŋgbani maa jilima bee tiŋa 
maa nima kaya ni taada ni na.

Yaha, di yi ti niŋ ka paɣa ni doo bo bia yuui, bɛ tooi bɔri sɔŋsim tiŋgbana maa 
sani. Bɛ ni puli tiŋgbana maa ni bɛ yi ti ba bia bɛ ni zaŋ tiŋgbani maa yuli m-boli 
bia maa.

Tiŋgbana yuya daanfaani
Tiŋgbana yuya mali anfaani balibu pam zaŋ n-ti ban jɛmdi li.

Ban mali tiŋgbana yuya ni nyari anfaani shɛŋa tiŋgbana yuya ni m-bɔŋɔ:
1. Baŋbu yom. Di sɔŋdi ka ti baŋdi nira ni jamdi tiŋgban’ shɛli ni o ni yi luɣ’ 

shɛli na.
2. Di wuhiri lala nira maa mini tiŋgbani maa ni kpini taba shɛm.
3. Tiŋgbana yuya nyɛla ti yaannima ni niŋ shɛli ka zali ti, ka di guri ka taɣiri ti 

kaya kpibu ka lahi kpaŋsiri li.
4. Di wuhiri bihilaamba dihitali ni nyɛ shɛli.
5. Adiini shɛŋa puuni, nira yi mali tiŋgbani yuli bɛ dihitabili nyɛmi ni di tiri o 

yiko, gubu tiim.

Tuma 6.1

1. Zaŋmi a maŋmaŋa bachinima n-wuhi tiŋgbani ni nyɛ shɛli?

2. Pumiya niriba ayiyi, n sabi Dagban yuya pia ka wuhi buɣiyuya/tiŋgbana 
yuya ni nyɛ shɛŋa di puuni.

3. Zaŋmi a ni baŋ buɣ’ yu’ shɛŋa maa n-maɣisi a taba ban be a kariŋduu 
maa ni dina. Ka maali shili n-zaŋ ŋa wuhi karinzɔŋ maa zaa.

4. A mali a yuya puuni shɛli ka di nyɛ tiŋgbani/buɣiyuli? Wuhimi a yuli 
maa piligu. A yi ka buɣiyuli, dindina nyin zammi buɣiyu’ shɛŋa a ni ti 
zuɣusaa ŋɔ maa zaɣ’ yini.

Tuma 6.2

Naami adaka din doya ŋɔ ni tiŋgbana yuya diba anu, ka wuhi di piligu mini 
daliri din tahiri di tibu na.

Zuliya Tiŋgbani yuli Di piligu Daliri

1

2

3

4

5

Tuma 6.3

1. Timi daliri yini din che ka niriba kpɛri buɣili a ya polo.

2. Wuhimi tiŋgbana yuya gbunni anfaani diba ata zaŋ n-ti ninvuɣ’ shɛba 
ban mali li.

DOO/PAƔA BIBU 
Yaɣili ŋɔ yɛn yulila doo/paɣa bibu sangaya, ka di jɛndi yaɣ’ shɛŋa ŋan be di 
puuni, tuun' shɛŋa ŋan tumdi pɔi ni sariya maa yihibu, din be sariya maa yihibu 
saha ni sariya maa yihibu nyaaŋa kaya ni taadanima ni.

Tɛh' bɔhigu
A ni tooi tɛhi n-nya taɣibu diba ata shɛŋa a ni daa nya a biɛhigu ni a ni daa nyɛ 
yuum pia (10) zaŋ chaŋ yuum pia ni anahi (14)?

Bɔ n-lee nyɛ Doo/Paɣa bibu?
Di nyɛla bidibiga bee bipuɣiŋŋa yi ti paai saha shɛli ka di wuhi ni o pa biya din 
ni che ka o tooi laɣim ni doo bee paɣa n-nam zuliya. Bipuɣinsi puuni, di tooi 
niŋdimi bɛ yi ti paai yuumpia (10) zaŋ chaŋ pia ni anahi(14) ka bidibisi mi dini 
nyɛ bɛ yi ti paai yuum pia ni ayi (12) zaŋ ni yuum pia ni ayɔbu (16)

Taɣibu din kanna bipuɣinsi ni
Taɣiri shɛŋa ŋan be bipuɣinsi ni shɛŋa n-nyɛ ŋan doli ŋɔ na:
• Bɛ sakpuɣa yɛligira
• Bɛ gbalipina ŋmɛlindimi
• Bɛ yiri gbuna
• Bɛ ni nya bɛ tuuli paɣibu
• Biha yibu
• Bɔɣilɔŋ kɔbiri mini tooni kɔbiri bilibu.

Taɣibu din be bidibisi ni
Bidibisi mi, taɣiri shɛŋa ŋan beni n-doli ŋɔ na:

• Tooni ŋmɛlimbu
• Bɔɣilɔŋ kɔbiri mini tooni kɔbiri bilibu.
• Nyɔɣu mini biya yɛligibu
• Kanjampina ŋmɛlimbu
• Kukoli ziligibu
• Teenkɔbiri bilibu
• Waɣilim pahibu

Ti ni nya ŋmahin’ shɛŋa ŋɔ maa n-wuhi ni nira biya biɛhigu puuni.

Doo/Paɣa bibu Sangaya
Di nyɛla kaya ni taada tuma din yihiri bilim ni n-kpɛhiri ninkurilim ni. Dina n-nyɛ 
sangali shɛli bɛ ni niŋdi n-tiri bia o zuɣupinibu bee suuna nyaaŋa. Di nyɛla soya 
din yihiri bidibisi mini bipuɣinsi n-kpɛhiri biɛhigu ni.

Adaka 6.1 din do gbunni ŋɔ wuhirila zuliya shɛŋa ni booni doo/paɣa bibu shɛm 
Ghana tiŋgbani ni.

Zuliya Bibu yuli zaŋ n-ti bipuɣinsi Bibu yuli zaŋ n-ti

Ayigbenima Gbɔtowɔwɔ/Tugbewɔwɔ Tudedeasi

Kurɔbɔnima Dipo

Fantinima Bragor

Kambɔnsi Bragoro

Akpafunima Iseyi

Aŋkaranima Otofo/ Otseŋtse Plamatsemɔ/
Butrumwɔɔ/Deŋtuwoo

Sissalanima - Baala

Vaglanima Pellaa

Wula ka yi booni doo/paɣa bibu a zuliya ni? Bɛ niŋdi bidibisi mini bipuɣinsi zaa 
bibu sangaya maa? Bɔ n-nyɛ biɛhigu soya?

Biɛhigu soya nyɛla sangaya bee nahingban’ shɛŋa din yihiri nira biɛhi’ shɛli ni 
n-kpɛhiri biɛhi’ palli ni lala nira maa nyɛvuli ni. Bɛ ni tooi zaŋ nira n-kpɛhi 
biɛhisi kamani baɣisi (nyuhi koligu) bee n-kpɛhi adiini shɛli ni. Amaa ti ni yuuni 
biɛhigu so’ shɛli kpe ŋɔ nyɛla doo/paɣa bibu.

So’ shɛŋa ŋan be biɛhigu soya maa ni
So’ shɛŋa ŋan be doo/paɣa bibu ni nyɛla ŋan wali zaŋ n-ti zuliya balibu ka di 
nyɛla di yila bɛ kaya ni taada ni na. Shi’ shaŋa bɛ ni maana di piligu, di sunsuuni 
ni di bahigu nyɛla ti ni yɛn yuli shɛli gbunni ŋɔ.

N-Zaŋ Sangaya Din Wuhiri Ni Bia Bi Paɣa/Doo 
M-Maɣisi Taba: Nahingban’ Yinsi Bipuɣinsi Bibu:
1. Pɔi ni biɛhigu soya niŋbu
 Di yi ti niŋ ka bihi laamba maa nya taɣibu bɛ bipuɣinsi ni, bɛ piinila shi’ 

shɛŋa maalibu.
 Saha shɛŋa beni, di yi ti niŋ ka bipuɣiŋga maa nya o tuuli sɔrilim bee o 

paɣibu, bɛ tooi niŋdi soya ŋan do gbunni ŋɔ puuni shɛŋa:

a. Piligu bɛ yɛn waligila bipuɣinsi maa ka che bɛ dɔɣiriba m-pili ba shili 
maalibu zaŋ chaŋ biɛhigu soya taɣibu ŋɔ maa polo.

b. Bipuɣinsi maa laamba ni yɛli kpamba bee bɛ daadiini toondana ŋun su 
maalisi din jɛndi biɛhigu soya taɣibu ŋɔ maa polo zaŋ kpa bɛ nia ni nyɛ 
shɛli maa polo.

c. Paɣakpamba ban mali haŋkali ni laɣim bipuɣinsi maa n-niŋ duu, n-le ba 
baŋsim zaŋ kpa biɛhi’ shɛŋa din tu ni bipuɣiŋga ŋun saɣi dooyili kundi 
mali ka di sɔŋ ba ka bɛ lɛbi yidaampaɣ’ suma.

d. Di wuhiri bipuɣinsi maa dundɔŋ ni tuma kamani duɣibu, saɣiri kɔlibu, 
nɛma paɣibu ni di ni simdi ni o gbubi o maŋa kasi shɛm.

e. Di wuhiri ba nuuni tuumbaŋsim tuma kamani piɛri wuɣibu, yɛri tubu ni 
din pahipahi.

f. Bɛ lahi bɔhindi bɛ kaya yila mini waa wabu.

g. Bɛ lahi wuhiri ba di ni tu ni bɛ mini bɛ yidaannima ti laɣindi shɛm dama 
bɛ maani ba mi shili ni bɛ kuli dabba maa.

2. Di niŋbu saha
 Di niŋbu saha maa, buɣilana/tindana/paɣakpɛma ni yihi chiha ŋɔ bipuɣinsi 

maa zuɣu.
 O ni bahi kom n-ti bɛ tiŋgbana n-zaŋ bihi maa niŋ bɛ nuu ni ka lahi suhi ni 

bɛ sɔŋ ka bɛ naai tuma maa ni suhuyini. Di nyaaŋa ka bɛ naan yi yihi chihi 
shɛŋa ŋan do’ gbunni ŋɔ:

a. Di ni zahim ba n-nya bɛ paliya. Bɛ yi yɛn niŋ li bɛ zaŋdi ba mi n-ti ʒili 
kuɣisabinli zuɣu, bee ka bɛ su ba kom mɔɣili bee teeku ni.

b. Buɣilana/tindana/paɣakpɛma maa ni pini bɛ zuɣiri.

c. Bipuɣinsi maa yɛn ʒinila kuɣubihi/gbana zuɣu bɛ ni yihiri chiha maa 
saha shɛli maa.

d. Bɛ ni tiri ba bindiri shɛŋa n-nyɛ gala mini nyu’ ŋmirita.

 Bɛ yi yihi chiha ŋɔ maa naai bɛ ni yɛli ba shili ni bɛ kaya ni taada nɛma, 
yɛri ni nachiinsi nɛma din pahi.

e. Di ni zali diɛma n-ti ba ni di niŋ ba maraaba n-kpɛhi niŋkurilim ni.

f. Diɛma ŋɔ saha, bɛ ni zaŋ yɛri mini neen’ shɛŋa ŋan mali liɣiri m-maali 
ba shili, n-yihi bɛ niŋgbuna polo n-wuhi bɛ taba ban nyɛ bidibisi maa ni 
bɛ nya ka piigi bɛ nyɛvuya ni paɣiba bɛ puuni.

Anfooni. 6.1: Anfooni ŋɔ nyɛla bipuɣin’ shɛba bɛ ni yihiri chiha tiri ‘Dipo’ ni

 Gbunni ŋɔ nyɛla shɛhira n-wuhiri bipuɣimbihi shɛba bɛ ni pun yihi paɣa 
bibu sangaya la n-naai

Anfooni.6.2: wuhirila bipunsinsi ni maali shili ka di 
nyɛla yɛri ka bɛ ye biɛhigu ni soya nyaaŋa

Biɛhigu soya sangaya nyaaŋa
• Sariyanima maa yihibu nyaaŋa, ninkur’ pala ŋɔ mini bɛ dɔɣiriba ni simnima 

yɛn yimina n-gili puhi tiŋa maa nima ka paɣi ba.

• Tiŋa maa nima ni ti ninkur’ pala ŋɔ pina ka di wuhiri bɛ kpaŋ maŋa ni bɛ ni 
tooi yihi sariyanima maa zaa bɛ zuɣu maa. Pina maa shɛŋa ni tooi nyɛ liɣiri, 
yɛri, nɛma, ni bɔbisi.

Anfooni. 6.3: wuhirila bipuɣimbihi ban maali shili ka di 
nyɛla bɛ yɛla kante nɛma biɛhigu soya nyaaŋa

N-zaŋ sangaya din wuhiri ni bia bi paɣa/doo 
M-maɣisi taba: Waliginsim shɛŋa ŋan be di 
tuma ni zaŋ ti zuliyanima Ghana
Binyinsi shɛŋa ŋan be di puuni maa nyaaŋa, waliginsim shɛŋa bahi be di puuni 
zaŋ n-ti zuliyanima. Dina ka ti yɛn yuli gbunni ŋɔ.

Ayigbenima
1. Sangaya maa yihibu dolila tiŋ’ shɛli bee daliri, di ni tooi niŋ ka di di bakɔi 

bee goli.
2. Bɛ yɛn zaŋla bipuɣinsi maa n-niŋ yili maa nyaaŋa ka che ka bɛ zonima be 

bɛ sani n-yihiri ba ninsabiga ni.
3. Sangaya maa yihibu saha, gal' duɣirili ŋubbu lala saha ŋɔ maa wuhirila 

dɔɣim lahinli.

Kurobonima
1. Kurobonima yihirila doo/paɣa bibu sangaya (Dipo) n-tiri bɛ bipuɣinsi di yi 

ti niŋ ka molo moli n-zali bɛ tiŋgbani paɣa (Nene Kloweki) ka di niŋbu saha 
nyɛ February, ka di dabisi mi nyɛ dabisa anu.

2. Pɔi ka sangaya maa yihi bipuɣinsi maa laamba ni zaŋ ba n-ti ti bɛ daŋ maa 
tindaandoo bee tindaampaɣa ŋun su ‘Dipo’ tuma.

3. Sangaya maa yihibu saha mi, tindaandoo bee tindaampaɣa maa ni bahi kom 
n-ti tiŋgbana mini baɣiyu’ shɛŋa ŋan pahi n-ti bipuɣinsi maa ka di puuni 
shɛŋa nyɛ o ni pini bɛ zuɣuri tiŋli, ka dihi ba nama.

Aŋkaranima
1. Aŋkaranima ban niŋdila Otofo n-tiri bipuɣimbila o bilim ni bee saha shɛli 

kam di yi ti ʒiya ni bɛ niŋmi li.

Kambɔnsi
1. Sangaya maa yihibu dirila dabisa anii ka piini Atani bee Atalaata.
2. Pɔi ka sangaya maa yihi, tiŋa maa napaɣa ni vihi bipuɣinsi maa n-niŋ 

dihitabili ni bɛ so ʒi doo, ka lahi ka pua.

Wula ka doo/paɣa bibu sangaya niŋdi a taada ni?

Bidibisi bibu
Doo bibu sangaya yihibu dii bi yam zaŋ n-ti Ghana zuliyanima. Biɛla ban niŋdi li 
maa puuni, Ayigbenima booni li mi “Tudedeasi”, ka Sisaalanima booni li Baala, ka 
Aŋkaranima booni li Plamatsemɔ/Butrumwɔɔ/Deŋtuwoo, ka Vaglanima mi booni 
li Pellaa. Bidibisi bibu dii pa maaligu shɛli niriba ni maana. Shɛhira, Ayigbenima 
polo, bɛ yi da malifa n-ti bidibiga maa bɛ booni li mi ‘Tudedeasi’. O zaŋmi malifa 
maa n-gu ka taɣi o dundɔŋ ka mali li n-gɔri mɔɣu.

Sariya shɛŋa ŋan be di puuni shɛŋa n-nyɛ;
1. Di yihiri sangaya maa ni yɛn niŋ n-ti bi’ shɛba maa kpaŋa.
2. Di lɛri ba baŋsim zaŋ kpa dabilim polo mini paɣa mini doo laɣimbu polo.
3. Di ni zaŋ bihi maa n-kpɛhi ninkurilim ni.
4. Di ni tiɣisi ba ka maali ba shili.
5. Di lahi wuhiri ba kaya ni taada soya.

Di soya maa walimi n-doli tiŋ’ shɛli polo nira ni yina ka lahi doli niriba maa 
dihitabili ni nyɛ shɛli.

Doo/Paɣa bibu Sangaya daanfaani
i. Di wuhiri ni bia biya
ii. Di lɛri nira haŋkali zaŋ kpa taɣiri pala polo ni di ni simdi o gbubi li shɛm.
iii. Di tiri salo lahibali ni bia bi doo/paɣa ka saɣi doo kundi bee paɣa bɔbu.
iv. Di kpaŋsiri biɛh’ suŋ biɛhigu ni.
v. Di tiri nira mini o daŋ dariza.
vi. Di mali sɔŋsim n-ti ʒilɛli maa.
vii. Di lɛri bihi baŋsim suma biɛhigu ni.

Tuma 6.4

Sabimi yu’ shɛli a ni mi ka bɛ booni doo/paɣa bibu zuliya shɛli ni ka zaŋ li 
n-wuhi a taba maa.

Tuma 6.5

1. a. Pumiya bɔŋbɔŋ n-yulimi anfooninima ŋɔ ka kahigi neen’ shɛŋa bɛ ni 
ye n-yihi sariyanima maa. Yɛlimi a ni yu binshɛli zaŋ n-kpa nɛma maa 
polo. 

Anfooni ni yi shɛli na: Mybrytfmonline.com/Obed Ansah (2021)

Anfooni ni yi shɛli na: cogadfw.org as cited in Ndetei (2018).

Anfooni ni yi shɛli na: Jubtrip as cited in Ndetei (2018).

b. Kahigi n-wuhi nɛma maa puuni zaɣ’ yini daanfaani/di ni wuhiri 
shɛli.

2. a. Bɔ ka bɛ leei niŋdi pɔi ni doo/paɣa bibu sangaya maa yihibu?

b. Yulimi sinii din jɛndi doo/paɣa bibu ka zaŋ a zaɣa n-niŋ din niŋdi 
sangaya niŋbu puuni mini di niŋbu nyaaŋa.

c. Wuhimi tuma ayi shɛŋa a ni nya sinii maa puuni.
i. sangaya maa niŋbu saha
ii. sangaya maa niŋbu nyaaŋa

d. Zaŋmi a ni bɔhim shɛli sinii maa ni n-wuhi a karimbi’ taba, che ka 
di yaa jɛndi binshɛŋa ŋan nyɛ zaɣ’ yinsi mini ŋan be kɔŋkɔba doo/
paɣa bibu sangaya maa ni Ghana zuliya shɛli ni.

3. a.Yulimi anfooni ŋɔ:

Anfooni ni yi shɛli: Olivier Asselin as cited in Ndetei (2018)

b. Zaŋmi a ni bɔhim shɛli maa ka di sɔŋ a ka a kahigi binshɛli din 
niŋdi anfooni maa ni.

Tuma 6.4

Zammiya yɛla diba ayi n-wuhi binshɛŋa ŋan nyɛ zaɣ’ yinsi mini ŋan nyɛ 
zaɣ’ kɔŋkɔba doo/paɣa bibu sangaya ni n-ti a zuliyanima mini zuliya diba 
ayi shɛŋa Ghana zuliyanima ni. Zaŋmi a ni bɔhim shɛli maa n-wuhi a kpee 
kariŋzɔŋ maa ni.

Tuma 6.5

Nyini ŋun nyɛ ŋun bɔhindi Dagbani, kalimi yɛla diba ata din be doo/paɣa 
bibu sangaya ni ka a ni yu ni di che bee n-taɣi li ka wuhi a daliri ni nyɛ shɛli. 
Zaŋmi a tɛha maa n-wuhi a kpee.

LABILIHI BƆHISI

Labilihi bɔhisi ŋan jɛndi tiŋgbana yuya
1. Sabimi tiŋgbana diba anu 5 yuya a ni mi ka niriba mali ŋa n-tiri bihi 

yuya zuliya ni.

2. Kalimi tiŋgbana anu 5 yuya ni ŋa piligu Dagbani ni.

3. Sabimi tiŋgbampaɣa yu’ shɛli a ni mi ka ti yuya diba ata din kpini lala 
tiŋgbani maa.

4. Kahigimi n-wuhi daliri din ni che ka niriba saɣi ka zaŋ tiŋgbani yuli n-ti 
bɛ bia.

5. Wuhimi tiŋgbana/buɣiyuya daanfaani diba ata n-ti ninvuɣ’ shɛba ban 
maali li.

Labilihi bɔhisi ŋan jɛndi doo/paɣa bibu sangaya 
1. Kahigi n-wuhi doo/paɣa bibu sangaya ni nyɛ shɛli a maŋmaŋa gbaabu 

ni.

2. Kalimi ka kahigi doo/paɣa bibu sangaya daanfaani diba anu n-ti a ya 
nima. Bɔ zuɣu ka a yɛli ni ŋa mali anfaani?

3. Doo/paɣa bibu sangaya yaɣ’ dini ka a tɛhi ni di tuya ni di labilihi? 
Kahigimi a labisibu maa.

Yaɣili 6 TIŊGBANA YUYA MINI PAƔA BEE DOO BIBU

